
Jahresbericht 2016 Allround Donnerstag  
Leiterinnen: Erika Nussbaum und Renate Zürcher 

Am 14. Januar si mir i ds nöie Turnjahr gstartet. D Dora Liechti het üs am 11. Februar zure 

Turteschlacht bi ihre daheim iglade, merci Dora für das Schlemmerdessär. Im Oschterturne 

am 17. März: Eh wie hei die Froue chönne fröid ha a däm Eierspiu, jedi het uf ihri Art probiert 

ihres Ei am nächschte zum Ziel Ei z`rolle u so ifrig Pünkt z`sammle. Am Grüendonnschtig si 

mir i z`Moospintli Röthebach ga z`Nachtässe. Merci Monika für z`organisiere. Der 

Maibummel het wägem schlächte Wätter bi Spiu u Spass ir Turnhalle stattgfunge, dr Abe hei 

mir bime Dessärt ir Linge la usklinge. I de Summerferie hets für d Seilziehfroue  ke Pouse 

gä, flissig hei mir i Nussboums Hoschtett mit de Manne trainiert. U das Training het sech 

glohnt, unger em Name Wätterhäxe hei mir o hüür das Plouschturnier chönne gwinne. Dä 

Erfoug hei mir zäme mit de äbefaus erfougriche Turnfeschtfroue am 18. Auguscht ir 

Turnhalle no gebührend gfiiret. So e Wätterhäx isch du o grad nöi i Verein cho u het am 27. 

Oktober scho grad z`Unihockey gleitet. Abgschlosse hei mir z`Vereinsjahr am 15. Dezember 

mit em traditionelle Päckliabe.  

Mir Leiterinne möchte auneTurnfroue Danke säge für z`mitmache u mir hoffe das o z`2017 

so zfride wird. 

Bowil 10. Januar 2017  Erika und Renate 


